
ORIGINALNI NAUCNI RAD

SaZetak: Na uzorku od 147 studenata (78 muskog i 69 Zenskog pola), prve godine
Fakulteta bezbjednosnih nauka iz Banjaluke, provedeno je istraZivanje sa ciljem
utvrdivanja razlika izmedu ostvarene ocjene i samoprocjene ocjene motorickih
sposobnosti izmedu studenata i studentica, a na osnovu rezultata dobijenih
primjenom adekvatnih testova za procjenu i samoprocjenu motorickog statusa
studenata. Procjena motori¢kih sposobnosti izvrSena je putem baterije od Sest
testova: maksimalan broj uradenih sklekova za 10 sekundi (MSKL) - koriS¢en za
procjenu dinamicke snage ruku i ramenog pojasa, skok udalj iz mjesta (MSDM) -
koriS¢en za procjenu eksplozivne snage donjih ekstremiteta, okretnost sa palicom
(MOKP) - kori$éen za procjenu koordinacije cijelog tijela, maksimalan broj uradenih
podizanja trupa za 30 sekundi (MPTR) - koriS¢en za procjenu dinamicke snage
trupa, taping rukom (MTAR) - koriS¢en za procjenu frekvencije pokreta rukom,
kolut naprijed - kolut nazad - tréanje (MKNT) - koriS¢en za procjenu motoricke
sposobnosti agilnosti. Za samoprocjenu motorickih sposobnosti koriS¢en je
konstruirani upitnik sa Sest ponudenih odgovora: izvrstan (5), iznadprosjecan (4),
prosjecan (3), ispodprosjecan (2), los (1) i veoma los (0). Ispitanici su pokazali
dobru samoprocjenu motori¢kih sposobnosti, pri ¢emu je evidentirana statisticki
znacajna razlika izmedu studenata i studentica samo kod varijable za samoprocjenu
dinamicke snage ruku i ramenog pojasa. Studenti su pokazali bolju samoprocjenu
kod varijabli za procjenu dinamicke snage ruku i ramenog pojasa, dinamicke snage
trupa, koordinacije tijela i frekvencije pokreta rukom, dok su studentice pokazale
bolju samoprocjenu kod varijabli za procjenu eksplozivne snage nogu i agilnosti.
Preporuka autora je da se metoda samoprocjene motorickih sposobnosti
implementira u nastavni proces, kod realizacije nastave iz nastavnog predmeta
Specijalno fizicko obrazovanje 1, kako bi se unaprijedila svijest u vezi sa ulogom i
znaCajem antropoloSkog statusa studenata i potaklo ih se na redovno fizicko
vjeZbanje.

Kljuéne rijeci: studenti, motoric¢ke sposobnosti, ocjenjivanje, samoprocjena

UuvoD

Policijski sluZbenici obavljaju svoje svakodnevne poslove u veoma sloZenim i
nepredvidivim situacijama, koji ukljucuju i fizicke sukobe sa licima, ¢iji otpor treba
savladati, odbiti napad na sebe ili drugo lice i uspostaviti potpunu kontrolu nad

njihovim daljim ponaSanjem. Veliki dio sluzbenih poslova i zadataka se odvija u
naseljenim podrucjima sa urbanom infrastrukturom, na otvorenom i zatvorenom
prostoru, gdje do izraZaja dolaze aktivnosti vezano za savladavanje odredenih
prepreka, sprintevi, brzo kretanje izmedu zaklona, bo¢na Kretanja, okretnost i brzina
reakcije, koje najcesce KkarakteriSu Kkratke dionice tr€anja, startna ubrzanja,
promjene oblika kretanja sa Cestim promjenama pravca i smjera kretanja, Sto od
policijskih sluzbenika zahtijeva izuzetnu fizicku spremnost. Prema Marins, David, &
Del Vecchio (2019), raznovrsna priroda i fizikalnost profesionalnih zadataka
zahtijevaju da policijski sluzbenici budu u natprosjecnoj fizickoj kondiciji u
poredenju sa opStom populacijom, da bi mogli uspjeSno izvrSavati svoje radne
zadatke (Streetman et al.,, 2022).

Specijalno fizicko obrazovanje (SFO), kao dio fizicke kulture, izucava se u
sklopu nastavnog procesa Fakulteta bezbjednosnih nauka kroz osnovnu, usmjerenu i
situacionu fazu obuke, sa osnovnim ciljem psihosomatskog usavrsavanja studenata,
koje se ogleda u postizanju i odrzavanju bazi¢nih i specijalnih znanja i sposobnosti
(Blagojevi¢, Dopsaj, & Vuckovi¢, 2006), pri ¢emu dobro definisan edukativni i
trenazni tretman, treba da transformiSe opSte i specijalne fizicke sposobnosti i
znanja u skladu sa profesionalnim potrebama radnika ministarstva unutras$njih
poslova i drugih agencija koje se bave bezbjednosnim poslovima (MiloSevié, 1985;
MiloSevi¢ & Zuli¢, 1988; Milosevi¢, Gavrilovi¢, & Ivancevi¢, 1988; Blagojevi¢, 1996;
Vuckovi¢, 2002; Dopsaj, Milosevi¢, Blagojevi¢, & Vuckovi¢, 2002). Programske
aktivnosti SFO-a, spadaju u polistrukturalne aciklicke aktivnosti koje karakteriSe
mnoStvo tehnickih elemenata, bogata taktika postupanja, raznolikost pokreta cjelog
tijela i pojedinih njegovih dijelova u razlic¢itim pravcima sa promjenjivom jac¢inom i
tempom djelovanja, pri ¢emu motoricke sposobnosti imaju dominantnu ulogu u
odnosu na ostale adaptivne karakteristike i sposobnosti (MiloSevi¢, Mudric,
Jovanovi¢, Amanovi¢, & Dopsaj, 2005). Definisanje edukativno-trenaznog procesa
nastavnih predmeta SFO-a, proistice iz potrebe za transformacijom znanja i
motori¢kih sposobnosti studenata, sa ciljem njihovog unapredenja u skladu sa
profesionalnim zahtjevima radnika ministarstva unutra$njih poslova i drugih
agencija koje se bave poslovima bezbjednosti (Blagojevi¢, 1996; Dopsaj et al., 2002),
pri cemu specificnosti profesionalnih zadataka uslovljavaju da studenti kao buduci
pripadnici ministarstva unutrasnjih poslova i drugih bezbjednosnih agencija, moraju
imati motoricke sposobnosti na viSem nivou u odnosu na prosjek gradanske
populacije. Procesi izbora, usmjeravanja i pra¢enja u oblasti SFO-a, nezamislivi su
bez informacija o motorickim sposobnostima studenata, iz Cega proizlazi da je za
ozbiljno programiranje kinezioloskih trenaznih operatora neophodno poznavanje
strukture motorickih sposobnosti, koje su odgovorne za efikasnost motorickog
ponaSanja studenata Fakulteta bezbjednosnih nauka, kod rjeSavanja situaciono-
motorickih problema razli¢itog nivoa sloZenosti u konceptualnim i situacionim
uslovima. Kako bi studenti u potpunosti mogli da usvoje i primjenjuju predvidene
nastavne sadrzaje iz oblasti SFO-a, neophodno je da budu ukljuceni u organizovane
ili individualne trenaZne aktivnosti, koje imaju za cilj pored usvajanja odredenih
znanja i poboljSanje razvoja motorickih sposobnosti. Imaju¢i u vidu navedeno
mozemo zakljuciti da su dobro razvijene motoricke sposobnosti i adekvatan nivo
uvjezbanosti specificnih motorickih zadataka, jedan od osnovnih faktora kojima se

obezbjeduju uslovi za uspjeSnost u radu radnika ministarstva unutrasnjih poslova i
drugih agencija koje se bave bezbjednosnim poslovima (MiloSevi¢, 1985; Blagojevi¢
et al, 2006; Dopsaj et al., 2002). Takode, je potrebno kod studenata razviti svijest o
pozitivnom uticaju fizickog vjeZbanja na zdravstveni status i unapredenje
motorickih sposobnosti organizma. Poznato je da studenti koji redovno
upraznjavaju fizicko vjeZbanje imaju veéi nivo samopouzdanja, te da racionalnije
djeluju i donose efikasnije odluke u specifi¢nim situacijama.

Pod motorickim sposobnostima naj¢eS¢e se podrazumijevaju svojstva
individue koja izrazavaju njegovu fizicku pripremljenost za izvodenje odredenog
rada i sposobnost za stvaralacko ispoljavanje vlastite licnosti, a koje se u
eksperimentalnim istraZivanjima obi¢no svode na operacionalno definisane latentne
dimenzije izvedene iz nekog sistema mjernih instrumenata. Imaju¢i u vidu
navedeno, moZemo zakljuciti da suStinu motorickih sposobnosti ¢ine aspekti fizicke
aktivnosti, koji se pojavljuju u kretnim strukturama i koji se mogu opisati jednakim
parametarskim sistemom. Dosadas$nja istraZivanja hijerarhijskog funkcionalnog
modela motori¢kih sposobnosti (Zaciorski, 1975; Gredelj, Metikos, HoSek, &
Momirovi¢, 1975; Pordevi¢, 1989; Kukolj, 1996), ukazuju na to da su u prostoru
prvog reda, definisani hipotetski faktori fenomenoloskog modela, koji obuhvataju
koordinaciju, snagu, izdrzljivost, brzinu, fleksibilnost, preciznost i ravnotezu, dok su
na osnovu istrazivanja Kureli¢ i sar. (1975), sa aspekta funkcionalnih mehanizama u
prostoru drugog reda, definisani hipotetski faktori koji obuhvataju: mehanizam za
strukturiranje Kkretanja, mehanizam za regulaciju tonusa i sinergijsku regulaciju,
mehanizam za regulaciju intenziteta ekscitacije i mehanizam za regulaciju trajanja
ekscitacije. Sigurno je da navedene motoricke sposobnosti i njihovi podsistemi
zauzimaju znacajnu ulogu u obavljanju svakodnevnih sluzbenih poslova i zadataka,
razli¢itog nivoa slozenosti, kod rjeSavanja problemskih situacija koje su pune
neizvjesnosti i koje od policijskih sluzbenika traze brzo rjeSavanje nastalih
problema. Da bi se utvrdilo stanje motorickih sposobnosti studenata, neophodna je
primjena testova dobrih metrijskih karakteristika, koji su objektivni, pouzdani,
valjani, bazdareni, osjetljivi i ekonomicni. Pored navedenog stanje motorickih
sposobnosti moguce je procijeniti i metodom samoprocjene. Sporis, Siljeg, Mrgan, &
Kevi¢, (2011), u svom radu navode da samoprocjena doprinosi samoaktuelizaciji
pojedinca, koji na taj nacin dodatno izgraduje svijest o svojim vrijednostima, fizickim
sposobnostima i vlastitom tijelu. Isti autori u svom radu, takode navode, da veliki
broj autora smatra da sposobnost samoprocjene zavisi od nivoa samopouzdanja i
ukljucenosti ispitanika u programe fizicke aktivnosti. Dobijeni rezultati ranijih
istrazivanja (Eccles, Wigfield, Rena, Blumenfeld Harold, & Phyllis, 1993; Marsh,
1993; Crocker, Eklund, & Kowalski, 2000; Jirimdae & Rego, 2002; Raudesepp &
Liblik, 2002; Daley, 2002; Planinsec & Fosnaric, 2005; Bosnar & Vukmir, 2008),
pokazali su visok nivo povezanosti o ukupnoj razvijenosti motorickih sposobnosti i
samoprocjeni trenutnog stanja motorickih sposobnosti, sa posebnim naglaskom na
izdrzljivost, snagu, gipkost i morfoloSke karakteristike. Cilj ovog rada je da se utvrde
relacije izmedu ocjena samoprocjene motorickih sposobnosti studenata Fakulteta
bezbjedonosnih nauka i ocjena rezultata motorickih sposobnosti dobijenih na
osnovu primjene adekvatnih testova za procjenu motorickog statusa studenata, kao i
utvrdivanja razlike izmedu studenata i studentica u samoprocjeni motoric¢kih

sposobnosti. Pretpostavka istrazivanja je da ¢e diferencijacija studenata prema polu,
projektovati odredene razlike u samoprocjeni ocjene motorickih sposobnosti.
Dobijeni rezultati samoprocjene motori¢kih sposobnosti, omogucice ¢e studentima
Fakulteta bezbjedonosnih nauka, objektivniju i realniju procjenu vlastitih
sposobnosti i znanja, Sto bi moglo da pridonese povecanju kvaliteta provodenja
nastavnog procesa kod usvajanja i primjene programskih sadrzaja SFO-a, prilikom
rjeSavanja problemskih situacija razli¢itog nivoa sloZenosti, sa kojima ¢e se svrSeni
studenti susretati kod obavljanja sluzbenih poslova i zadataka.

METODE ISTRAZIVANJA

Istrazivanje je provedeno u sklopu nastavnog predmeta Specijalno fizicko
obrazovanje 1, sa studentima prve godine Fakulteta bezbjednosnih nauka, u toku
ljetnog semestra Skolske 2021/2022. godine. Provjera motorickih sposobnosti je
realizovana u Atletskom hangaru Fakulteta fizickog vaspitanja i sporta, Univerziteta
u Banjoj Luci i na atletskoj stazi fudbalskog kluba Borac u sklopu Gradskog stadiona
u Banjoj Luci. Sedam dana prije provjeravanja motorickih sposobnosti studenti su
pomocu upitnika samoprocjene anticipirali svoje mogu¢nosti u eksplozivnoj snazi
donjih ekstremiteta, dinamickoj snazi ruku i ramenog pojasa, dinamickoj snazi trupa,
koordinaciji, agilnosti i frekvenciji pokreta rukom. Upitnik za samoprocjenu
motori¢kih sposobnosti konstruisan je po metodologiji Likertove skale i sadrZavao je
Sest ponudenih odgovora: izvrstan (5), iznadprosjeCan (4), prosjecan (3),
ispodprosjecan (2), 1o$ (1) i veoma lo$ (0). Studentima je kod popunjavanja upitnika
samoprocjene varijabli za procjenu motori¢kih sposobnosti, uz prikaz tabele sa
normativima i ocjenama za procjenu motoric¢kih sposobnosti, objasnjen normativni
status brojcanih simbola svake pojedine manifestne varijable za procjenu motoric¢kih
sposobnosti.

Uzorak ispitanika

Uzorak je cCinilo 147 ispitanika oba pola (78 muskaraca i 69 Zena, klinicki
zdravih, bez morfoloskih aberacija), studenata prve godine Fakulteta bezbjednosnih
nauka, Univerziteta u Banjoj Luci, starosne dobi 19,73 * 1,3 godina. Osnovni
antropomorfolo$ki pokazatelji ispitanika muskog pola su bili: tjelesna visina 182,23
* 6,25 cm, tjelesna tezina 81,73 + 10,67 kg i indeks mase tijela 24,59 + 2,80 kg/m2,
dok su osnovni antropomorfoloski pokazatelji ispitanika Zenskog pola bili: tjelesna
visina 169,84 * 5,58 cm, tjelesna tezina 60,65 *+ 5,66 kg i indeks mase tijela 21,06
+ 1,72 kg/mz2. S obzirom na to da su svi ispitanici sa uspjehom prosli proces selekcije
kandidata kod upisa za skolovanje na Fakultetu bezbjednosnih nauka, koji je pored
opsteg uspjeha obuhvatao zdravstveni pregled i provjeru motorickih sposobnosti,
uzorak je moguce smatrati relativno homogenim po kvaliteti zdravstvenog statusa i
nivoa fiziCke spremnosti. Svi ispitanici su bili upoznati sa protokolom testiranja i u
testiranju su ucestvovali dobrovoljno. Potrebno je napomenuti da su svi ispitanici u
toku semestra redovno pohadali nastavu iz nastavnog predmeta Specijalno fizicko
obrazovanje 1, sa sedmi¢nim fondom optereéenja, od jednog casa teorijskog
predavanja i Cetiri €asa prakti¢nog predavanja sa vjezbama.

Uzorak varijabli

Za procjenu motorickih sposobnosti ispitanika koris¢ena je baterija od Sest
testova, koji se koriste kao testovi za procjenu motorickih sposobnosti studenta,
prilikom upisa na Fakultet bezbjednosnih nauka: skok udalj iz mjesta (MSDM) -
koriséen za procjenu eksplozivne snage donjih ekstremiteta, maksimalan broj
uradenih podizanja trupa za 30 sekundi (MPTR) - korisé¢en za procjenu dinamicke
snage trupa, taping rukom (MTAR) - koriséen za procjenu frekvencije pokreta
rukom, maksimalan broj uradenih sklekova za 10 sekundi (MSKL) - koriS¢en za
procjenu dinamicke snage ruku i ramenog pojasa, okretnost sa palicom (MOKP) -
koriS¢en za procjenu koordinacije, kolut naprijed-kolut nazad-tréanje (MKNT) -
koriS¢en za procjenu agilnosti. Navedeni testovi sadrZe potrebne metrijske
karakteristike sa jasno definisanim protokolom i uslovima primjene i sastavni su dio
strukture prijemnog ispita kod provjere motorickih sposobnosti u sklopu
provodenja procesa selekcije kandidata za upis na Skolovanje na Fakultetu
bezbjednosnih nauka. Pored navedenog isti testovi se sprovode i u sklopu
predispitnih obaveza studenata iz nastavnog predmeta Specijalno fizicko
obrazovanje 1, kod c¢ega svi studenti treba sa uspjehom da zadovolje nivo
prolaznosti kod provjere statusa motorickih sposobnosti, kako bi mogli pristupiti
polaganju teorijskog dijela ispita.

Metode obrade podataka

Svi podaci su obradeni postupcima deskriptivne i komparativne statistike. Iz
prostora deskriptivne statistike, za svaku varijablu, izracunate su mjere centralne
tendencije (aritmeticka sredina) i mjera disperzije (standardna devijacija), dok je za
testiranje normalnosti distribucije rezultata primijenjen Kolmogorov-Smirnov test.
Za utvrdivanje razlike varijabiliteta pojedinacnih varijabli izmedu muskaraca i Zena
koris¢en je Studentov t - test za nezavisne uzorke, dok je za utvrdivanje razlike
izmedu ostvarenih ocjena, vezano za procjenu motorickih sposobnosti i nivoa
samoprocjene motorickih sposobnosti za muSku i za Zensku grupu ispitanika,
koriS¢en Studentov t - test za zavisne uzorke. Statisticka obrada podataka uradena je
na PC raCunaru Pentium 4, uz upotrebu statistickog softverskog programa SPSS
Statistics 17,0 (Hair, Anderson, Tatham, & Black, 1998).

REZULTATI

U Tabeli 1. prikazani su deskriptivni parametri rezultata varijabli za procjenu
motorickih sposobnosti za musSku i Zensku grupu ispitanika, ostvarenih na provjeri
motorickih sposobnosti.

Tabela 1. Rezultati motorickih sposobnosti muske i Zenske grupe ispitanika

Grupe MUSKARCI ZENE

Srednja Odstupanje KS Broj Srednja Odstupanje KS

. roj
Varijable ispitanika

vrijednost od srednje Znacajnost ispitanika vrijednost od srednje Znacajnost

vrijednosti vrijednosti
MSDM 78 230.96 21.93 0.60 69 187.27 15.51 0.56
MSKL 78 12.85 2.77 0.03 69 3.95 3.96 0.00
MPTR 78 29.76 4.73 0.09 69 27.55 3.75 0.28
MOKP 78 6.02 1.58 0.03 69 5.75 1.13 0.30
MKNZ 78 6.05 0.51 0.75 69 6.80 0.52 0.42
MTAR 78 54.57 3.51 0.39 69 51.72 3.14 0.24

Legenda: MSDM - skok udalj iz mjesta, MSKL - maksimalan broj sklekova za 10 sekundi, MPTR -
maksimalan broj podizanja trupa za 30 sekundi, MOKP - okretnost sa palicom, MKNZ - kolut naprijed -
kolut nazad - tr¢anje, MTAR - taping rukom.

[z tabele je vidljivo da su rezultati deskriptivne statistike na nivou izdvojenih
subuzoraka dobro grupisani i da nema vecih odstupanja od srednjih vrijednosti
ostvarenih rezultata. Poveéane vrijednosti standardne devijacije za procjenu
eksplozivne snage nogu, upucuju na povetanu varijabilnost rezultata oko
aritmeticke sredine, ali uzimaju¢i u obzir veli¢inu uzorka ovu pojavu moZemo
smatrati normalnom. Rezultati Kolmogorov-Smirnov testa za analizu normalnosti
rasporeda, pokazujuju kod muske grupe ispitanika normalnu distribuciju rezultata
kod cetiri varijable za procjenu motorickih sposobnosti, dok je kod varijabli
maksimalan broj sklekova za 10 sekundi (MSKL) i okretnost sa palicom (MOKP),
zabiljezeno odstupanje od normalne distribucija rezultata. Kada su u pitanju
rezultati ispitanika Zenskog pola, kod pet varijabli je zabiljezena normalna
distribucija rezultata, dok samo varijabla maksimalan broj sklekova za 10 sekundi
(MSKL), nema normalnu distribuciju rezultata.

U Tabeli 2. prikazani su rezultati ocjene motorickih sposobnosti za musku i
Zensku grupu ispitanika, ostvareni na provjeri motorickih sposobnosti.

Tabela 2. Rezultati ocjene motorickih sposobnosti ispitanika musSkog i Zenskog pola

Grupe MUSKARCI ZENE

isp]i?'tl:r)ljika Srednja Odstupanje KS Broj Srednja Odstupanje KS
Varijable vrijednost od srednje Znacajnost ispitanika vrijednost odsrednje Znacajnost

vrijednosti vrijednosti

OMSDM 78 1.96 1.72 0.00 69 1.82 1.40 0.04
OMSKL 78 3.64 1.33 0.00 69 1.04 1.60 0.00
OMPTR 78 391 1.21 0.00 69 3.78 1.07 0.00
OMOKP 78 3.20 1.38 0.00 69 4.18 1.07 0.00
OMKNZ 78 3.19 0.85 0.00 69 3.20 0.83 0.00

OMTAR 78 3.97 0.85 0.00 69 4.02 0.72 0.00
Legenda: OMSDM - ocjena za skok udalj iz mjesta, OMSKL - ocjena za maksimalan broj sklekova za 10
sekundi, OMPTR - ocjena za maksimalan broj podizanja trupa za 30 sekundi, OMOKP - ocjena za
okretnost sa palicom, OMKNZ - ocjena za kolut naprijed - kolut nazad - tr¢anje, OMTAR - ocjena za
taping rukom.

Dobijeni rezultati ocjena motori¢kih sposobnosti pokazali su statistic¢ki
znacajno odstupanje rezultata kod svih varijabli za procjenu motorickih sposobnosti.
Na osnovu vrijednosti rezultata Kolmogorov-Smirnov testa, za ispitanike muske i
Zenske grupe, kod svih varijabli za procjenu motorickih sposobnosti zabiljeZeno je
odstupanje od normalne distribucije rezultata, Sto upucuje na veliku disperziju
ostvarenih ocjena.

Studentovim t - testom za zavisne uzorke procjenjena je razlika ostvarenih
rezultata izmedu ocjene i samoprocjene ocjene motori¢kih sposobnosti za musku i
Zensku grupu ispitanika (Tabela 3).

Tabela 3. Razlika ostvarenih rezultata izmedu ocjene i samoprocjene ocjene
motorickih sposobnosti za musku i Zensku grupu ispitanika

Grupe MUSKARCI ZENE
Broj
ispitan]ika Srednja Odstupanje Znacajnost Broj Srednja  Odstupanje Znacajnost
Varijable vrijednost od srednje dvosmjerna ispitanika vrijednost odsrednje dvosmjerna
vrijednosti vrijednosti

OMSDM 78 1.96 1.72 69 1.81 1.40

0.00 0.00
SOMSDM 78 2.51 1.58 69 2.21 1.25
OMSKL 78 3.64 1.33 69 1.04 1.60

0.01 0.00
SOMSKL 78 3.97 1.06 69 1.53 1.52
OMPTR 78 3.91 1.21 69 3.78 1.07

0.64 0.33
SOMPTR 78 3.84 1.04 69 3.62 0.95
OMOKP 78 3.20 1.98 69 4.18 1.07

0.01 0.00
SOMOKP 78 2.89 1.15 69 3.13 131
OMKNZ 78 3.19 0.85 69 3.20 0.83

0.02 0.82
SOMKNZ 78 341 1.01 69 3.17 112
OMTAR 78 3.97 0.85 69 4.02 0.72

0.64 0.11
SOMTAR 78 3.92 0.89 69 3.82 1.02

Legenda: OMSDM - ocjena za skok udalj iz mjesta, SOMSDM - samoprocjena ocjene za skok udalj iz
mjesta, OMSKL - ocjena za maksimalan broj sklekova za 10 sekundi, SOMSKL - samoprocjena ocjene za
maksimalan broj sklekova za 10 sekundi, OMPTR - ocjena za maksimalan broj podizanja trupa za 30

sekundi, SOMPTR - samoprocjena ocjene za maksimalan broj podizanja trupa za 30 sekundi, OMOKP -
ocjena za okretnost sa palicom, SOMOKP - samoprocjena ocjene za okretnost sa palicom, OMKNZ -
ocjena za kolut naprijed - kolut nazad - tréanje, SOMKNZ - samoprocjena ocjene za kolut naprijed -
kolut nazad -tr¢anje, OMTAR - ocjena za taping rukom, SOMTAR - samoprocjena ocjene za taping
rukom

Kod muske grupe ispitanika najmanje odstupanje izmedu ostvarene ocjene i
samoprocjene nivoa motorickih sposobnosti zabiljezeno je kod varijabli taping
rukom (M0=3.97; MS0=3.92) i maksimalan broj podizanja trupa za 30 sekundi
(M0=3.91; MS0=3.84), kod kojih su studenti, ostvarili bolje ocjene kod provjere
motorickih sposobnosti nego kod samoprocjene i kod kojih nije zabiljezena
statisticki znacajna razlika izmedu ostvarene ocjene i samoprocjene ocjene
ostvarenih rezultata. Takode, bolju ocjenu ostvarenih rezultata u odnosu na
samoprocjenu studenti su ostvarili i kod varijable okretnost sa palicom (M0=3.20;
MS0=2.89). Kod varijabli skok udalj iz mjesta (M0O=1.96; MS0=2.51), maksimalan
broj sklekova za 10 sekundi (M0=3.64; MS0=3.97) i kolut naprijed-kolut nazad-
tréanje (M0=3.19; MS0=3.41), zabiljeZena je statisticki znacajna razlika izmedu
ostvarene ocjene i samoprocjene ocjene motorickih sposobnosti, kojom prilikom su
studenti ostvarili slabije ocjene na provjeri motoric¢kih sposobnosti od samoprocjene
ocjene motorickih sposobnosti. Kod navedenih varijabli studenti su predikcijom
vlastitih sposobnosti sebi predvidjeli viSu ocjenu.

Kod Zenske grupe ispitanika najmanje odstupanje izmedu ostvarene ocjene i
samoprocjene motori¢kih sposobnosti zabiljezeno je kod varijabli kolut naprijed -
kolut nazad - tr¢anje (M0=3.20; MSO=3.17), maksimalan broj podizanja trupa za 30
sekundi (M0=3.78; MS0=3.62) i taping rukom (M0=4.02; MS0=3.82), kod kojih su
studentice ostvarile bolje ocjene na osnovu ostvarenih rezultata kod provjere
motori¢kih sposobnosti, nego kod samoprocjene istih i kod kojih nije zabiljeZena
statisticki znacajna razlika izmedu ostvarene ocjene i samoprocjene ocjene
ostvarenih rezultata. Studentice su ostvarile bolju ocjenu ostvarenog rezultata u
odnosu na samoprocjenu i kod varijable okretnost sa palicom (M0=4.18; MS0=3.13),
kod koje je zabiljezena statisticki znacajna razlika izmedu ostvarene ocjene i
samoprocjene motorickih sposobnosti. Statisticki znacajna razlika izmedu ocjene
ostvarenih rezultata i samoprocjene je zabiljeZena i kod varijabli: skok udalj iz
mjesta (M0=1.81; MS0=2.21) i maksimalan broj sklekova za 10 sekundi (M0=1.04;
MSO=1.53), kod kojih su studentice predikcijom vlastitih sposobnosti sebi
predvidjele viSu ocjenu.

Studentovim T - testom za nezavisne uzorke (Tabela 4), procijenjena je razlika
ostvarenih rezultata kod ocjene i samoprocjene ocjene motori¢kih sposobnosti
izmedu muske i Zenske grupe ispitanika.

Tabela 4. Rezultati Studentovog T - testa za nezavisne uzorke ostvarenih rezultata
kod ocjene i samoprocjene ocjene motorickih sposobnosti izmedu muske i Zenske
grupe ispitanika

Grupe OCJENA MOTORICKIH SPOSOBNOSTI SAMOPROCJENA MOTORICKIH SPOSOBNOSTI
Pol
ispitanika Srednja Odstupanje Znacajnost Pol Srednja Odstupanje Znacajnost
Varijable vrijednost od srednje dvosmjerna ispitanika vrijednost odsrednje dvosmjerna
vrijednosti vrijednosti
Muskarci 1.96 1.72 Muskarci 2.51 1.58
MSDM . 0.60 . 0.21
Zene 1.82 1.40 Zene 2.21 1.25
Muskarci 3.64 1.33 Muskarci 3.97 1.07
MSKL . 0.00 . 0.00
Zene 1.04 1.60 Zene 1.53 1.52
Muskarci 391 1.21 Muskarci 3.84 1.04
MPTR . 0.45 . 0.18
Zene 3.76 1.07 Zene 3.62 0.95
Muskarci 3.20 1.38 Muskarci 2.89 1.15
MOKP . 0.00 . 0.25
Zene 4.18 1.07 Zene 3.13 1.31
muskarci 3.19 0.85 Muskarci 3.41 1.01
MKNZ . 0.94 . 0.18
Zene 3.20 0.83 Zene 3.17 1.12
Muskarci 3.97 0.85 Muskarci 3.92 0.89
MTAR . 0.67 . 0.54
Zene 4.02 0.72 Zene 3.82 1.02

Legenda: MSDM - skok udalj iz mjesta, MSKL - maksimalan broj sklekova za 10 sekundi, MPTR -
maksimalan broj podizanja trupa za 30 sekundi, MOKP - okretnost sa palicom, MKNZ - kolut naprijed -
kolut nazad - tr¢anje, MTAR - taping rukom

Na osnovu dobijenih rezultata, evidentno je da ne postoji statisticki znacajna
razlika (p=0.60) u ocjeni ostvarenih rezultata, kod varijable za procjenu eksplozivne
snage donjih ekstremiteta (MSDM). Prosjecna ocjena kod muskaraca iznosi 1.96, a
kod Zena 1.82. Prilikom samoprocjene ocjene kod iste varijable, muskarci (2.51) i
Zene (2.21), su dosta dobro izvrsili samoprocjenu ostvarene ocjene. lako su obje
grupe ispitanika samoprocjenom viSe vrednovali ostvarene rezultate u odnosu na
postignutu ocjenu, ne postoji statisticki znacajna razlika u samoprocjeni (p=0.21)
ostvarenih rezultata.

Bolju ocjenu na osnovu ostvarenih rezultata muskarci su ostvarili kod
varijable za procjenu dinamicke snage ruku i ramenog pojasa (MSKL) i ona je
statisticki znacajna na nivou (p=0.00). Kod muskaraca prosje¢na ostvarena ocjena
iznosi 3.64 a kod Zena one je 1.04. Znacajno vece vrijednosti samoprocjene ocjene u
odnosu na ostvarenu ocjenu u istom testu dali su i muskarci (3.97) i Zene (1.53).
Izmedu ocjene i samoprocjene ocjene postoji statisticki znacajna razlika na nivou
(p=0.00).

Priblizne vrijednosti ostvarenih rezultata muskarci (3.91) i Zene (3.76) su
ostvarili kod varijable za procjenu dinamicke snage trupa (MPTR). Ostvareni
rezultati nisu statisticki znacajni (p=0.45). Dobru samoprocjenu ocjene kod iste

varijable, bez statistiCki znacajne razlike (p=0.18) pokazali su i muskarci (3.84) i
Zene (3.62).

Za razliku od prethodnog testa, muskarci su slabiju ocjenu (3.20) u odnosu na
Zene (4.18) ostvarili kod varijable za procjenu kordinacije tijela (MOKP). Ista je
statistiCki znaCajna na nivou (p=0.00). Prilikom samoprocjene ostvarene ocjene kod
gore navedene varijable, ne postoji statisticki znac¢jna razlika (p=0.25) izmedu
muskaraca (2.89) i Zena (3.13).
ostvarili kod varijable za procjenu agilnosti (MKNZ). Ostvareni rezultati mu$karaca
(3.19) i Zena (3.20) nisu statisticki znacajni (p=0.94). Dosta dobru samoprocjenu
ostvarene ocjene kod ove varijable dali su i muskarci (3.41) i Zene (3.17) i ista nije
statisticki znacajna (p=0.18).

Slicne rezultate ocjene kod varijable za procjenu frekvencije pokreta rukom
(MTAR), bez statisticke znacajnosti (p=0.67), ostvarili su muskarci (3.97) i Zene
(4.02). Dobru samoprocjenu ostvarene ocjene u odnosu na otvarenu ocjenu kod
provjere motorickih sposobnosti, bez statisticCke znacajnosti (p=0.54) dali su i
muskarci (3.92) i Zene (3.82).

DISKUSIJA

Rezultati dobijeni T - testom za nezavisne uzorke, pokazuju da se studenti i
studentice statisticki znacajno razlikuju u samoprocjeni ocjene motorickih
sposobnosti jedino kod varijable maksimalan broj sklekova za 10 sekundi (MSKL),
dok kod samoprocjene ostalih motorickih sposobnosti nije zabiljezena statisticki
znacajna razlika izmedu valorizacije i ostvarene ocjene motori¢kih sposobnosti
izmedu muske i Zenske grupe ispitanika. U sveukupnim rezultatima studentice su
ostvarile bolje ocjene ostvarenih rezultata u odnosu na procjenu vlastitih
sposobnosti kod varijabli maksimalan broj podizanja trupa za 30 sekundi (MPTR),
okretnost sa palicom (MOKP), kolut - naprijed - kolut nazad - tréanje (MKNZ) i
taping rukom (MTAR), dok su sebi predvidjele viSu ocjenu kod varijabli skok udalj iz
mjesta (MSDM) i maksimalan broj sklekova za 10 sekundi (MSKL). Kod muske grupe
ispitanika studenti su ostvarili bolje ocjene ostvarenih rezultata u odnosu na
procjenu vlastitih sposobnosti, kod varijabli maksimalan broj podizanja trupa za 30
sekundi (MPTR), okretnost sa palicom (MOKP) i taping rukom (MTAR), dok su sebi
predvidjeli viSu ocjenu kod varijabli skok udalj iz mjesta (MSDM), maksimalan broj
sklekova za 10 sekundi (MSKL) i kolut naprijed - kolut nazad - tréanje (MKNZ). Iz
navedenih rezultata je vidljivo da su i studenti i studentice u samoprocjeni
eksplozivne snage donjih ekstremiteta i dinamicke snage ruku i ramenog pojasa
precijenili svoje mogu¢nosti, dok su kod samoprocjene dinamicke snage trupa,
koordinacije tijela i frekvencije pokreta rukom, podcijenili svoje mogu¢nosti. Kod
samoprocjene agilnosti studenti su precijenili svoje moguc¢nosti dok su studentice
podcijenile svoje moguc¢nosti. Najvete odstupanje izmedu ostvarene ocjene i
samoprocjene zabiljezeno je kod varijable okretnost sa palicom kod koje su
studentice na samoprocjeni sebi dodijelile jednu ocjenu manje u odnosu na ocjenu
koju su dobile na osnovu ostvarenog rezultata, dok su studenti sebi dodijelili pola
ocijene manje u odnosu na ocjenu ostvarenu na provjeri motorickih sposobnosti. S
obzirom na to da je test okretnost sa palicom namijenjen za procjenu koordinacije

cjelog tijela, kod Cega do izrazaja dolazi sposobnosti uskladivanja pokreta vlastitog
tijela u baratanju sa rekvizitom, pri ¢emu se pokreti i kretanja dijelova tijela i
rekvizita vrSe uskladeno, veoma je bitno da onaj koji izvodi test ima dobar
kinesteticki osjecaj, dobru kontrolu pokreta, percepciju prostora i vrijeme
koncentracije, Sto zahtijeva sposobnost uskladenog rada centralnog nervnog sistema
i misi¢nog sistema u novim okolnostima, dok nije doslo do automatizacije pokreta.
Imajudi u vidu ¢injenicu da se kod izvodenja testa istovremeno odvijaju faze vezano
za nacin trenutnog razmisljanja o samom pokretu u vremenu i prostoru, kao i na¢inu
njegove interpretacije, moZe se re¢i da ovaj test predstavlja jednu veoma
kompleksnu motori¢cku sposobnost, koja se moZe okarakterisati kao jedan oblik
motoricke inteligencije. PoSto kod testa okretnost sa palicom, pored motoric¢kih
sposobnosti, veoma veliku ulogu imaju kognitivne sposobnosti i konativne
karakteristike, moZe se pretpostaviti da su studentice zbog smanjene razine
samopouzdanja, bile dosta nesigurne u vezi formiranja stava prema vlastitim
sposobnostima, te da su dosta kriticki ocjenile svoje potencijale kod izvodenja ovog
testa. Takode, razlog ovakve samoprocjene je moguce potraziti i u ¢injenici da nisu
svi studenti za vrijeme zimskog semestra pohadali nastavu na izbornom nastavnhom
predmetu Sportske vjeStine u bezbjednosti, te da je izmedu termina polaganja
prijemnog ispita za prijem na Skolovanje i pocetka ljetnog semestra, kada su studenti
zapoceli sa sluSanjem nastave iz nastavnog predmeta Specijalno fizicko obrazovanje
1, protekao vremenski period od osam mjeseci, zbog cega je veci broj studenata
najvjerovatnije dobio odreden postotak potkoZnog masnog tkiva kao balaste mase,
Sto je u odredenom postotku moglo uticati na njihovu samoprocjenu motorickih
sposobnosti. Prema Spori§ et al, (2011), na osnovu rezultata dosadasnjih
istrazivanja koja su proveli (Fox & Corbin, 1989; Sonstroem, Speliotis, & Fava, 1992),
na uzorku djecaka i djevojc¢ica u adolescentskoj dobi, doslo se do zakljucka da djecaci
gotovo uvijek precijene svoje sposobnosti, dok su djevojcice Cesto nesigurne i
samokriti¢ne i samim tim realnije u samoprocjeni svojih motorickih sposobnosti. Na
osnovu rezultata ovog istrazivanja, vidljivo je da su studenti i studentice pokazali
dobru sposobnost realnog prosudivanja vlastitih mogucénosti u motorickim
sposobnostima, $to je najvjerovatnije uslovljeno participiranjem ocjene motorickih
sposobnosti ostvarenih kod provjere motorickih sposobnosti u sklopu provodenja
procesa selekcije za upis na Skolovanje na Fakultetu bezbjednosnih nauka. Pored
navedenog odreden broj studenata je u toku zimskog semestra u sklopu nastavnog
procesa pohadao nastavu iz izbornog nastavnog predmeta Sportske vjeStine u
bezbjednosti, na kojem su obradivani sadrzaji koji se odnose na usavrSavanje
slozenijih formi kretanja, sa o¢ekivanim ishodom da se u potpunosti usvoje bioticka
motoricka znanja i razviju motoricke sposobnosti, koje ¢e pozitivno uticati na laksu
primjenu specificnih znanja i vjeStina karakteristicnih za obavljanje sluzbenih
poslova i zadataka, sa kojima ¢e se studenti kao buduci radnici na bezbjednosnim
poslovima susretati kod rjeSavanja problemskih situacija razli¢itog nivoa slozenosti,
a koji zahtijevaju primjenu odgovarajuceg sredstva sile, radi savladavanja otpora lica
i uspostavljanja kontrole nad njegovim daljim ponasanjem. U toku ljetnog semestra
svi studenti su pohadali nastavu iz nastavnog predmeta Specijalno fizicko
obrazovanje 1, na kojoj je pored ucenja i usvajanja jednostavnih i sloZenih
motori¢kih programa sa ciljem njihove primjene u praksi, odreden dio nastave bio

posvecen i razvoju motorickih sposobnosti, zbog Cega je, prema miSljenju autora
Kontinuirana iteracija nastavnih sadrzaja koji primarno doprinose razvoju
motori¢kih sposobnosti, vjerovatno rezultirala znacajnom razinom tacnosti kod
samoprocjene ukupnog potencijala vlastitih moguénosti u testovima za procjenu
motorickih sposobnosti. Ovome u prilog idu i istraZivanja (Daleya, 2002; Crocker,
Eklund, & Kowalski, 2000), koji su u svojim istrazivanjima doSli do zakljucka da
ucestalo sudjelovanje u fizickim aktivnostima, povec¢ava sposobnost samoprocjene
vlastitih moguénosti. Razloge zbog kojih se razlikuju prosjecne ocjene samoprocjene
motorickih sposobnosti kod naSeg uzorka, moZemo pripisati i specificnostima
dobnog uzrasta i spola ispitanika.

ZAKLJUCAK

Ovo je prvo istraZzivanje kojim je istrazivana samoprocjena motoric¢kih
sposobnosti studenata Fakulteta bezbjednosnih nauka. Kod odredenog broja
varijabli za procjenu motorickih sposobnosti, studenti su pokazali precijenjenu
samoprocjenu motorickog statusa, Sto kod njih moze stvoriti pretjerano
samopouzdanje, koje nije praceno odgovarajuéim statusom motorickih sposobnosti,
Cime se stvara nerealna slika o stanju vlastitih moguénosti, Sto moZe rezultirati
neadekvatnim postupanjem prilikom rjeSavanja problemskih situacija, koje ¢e
zahtjevati primjenu fizicke snage, kao odgovarajuéeg sredstva sile, pri savladavanju
otpora lica i uspostavljanja potpune kontrole nad njegovim daljim ponaSanjem.
Dobijeni rezultati pored toga Sto pokazuju sposobnost studenata da procijene svoje
moguc¢nosti, ukazuju i na odredene razlike u samoprocjeni izmedu muske i Zenske
grupe ispitanika, pri ¢emu je evidentirana statisticki znacajna razlika izmedu
studenata i studentica kod varijable za samoprocjenu dinamicke snage ruku i
ramenog pojasa (MSKL), dok kod ostalih varijabli postoji odredena razlika koja nije
na nivou statisticke znacajnosti. Studenti su pokazali bolju samoprocjenu kod
varijabli za procjenu dinamicke snage ruku i ramenog pojasa (MSKL), dinamicke
snage trupa (MPTR), koordinacije tijela (MOKP) i frekvencije pokreta rukom
(MTAR), dok su studentice pokazale bolju samoprocjenu kod varijabli za procjenu
eksplozivne snage nogu (MSDM) i agilnosti (MKNZ). Bez obzira na navedene razlike
u rezultatima samoprocjene i jedni i drugi su pokazali nisku sposobnost u
samoprocjeni dinamic¢ke snage trupa (MPTR), koordinacije tijela (MOKP) i
frekvencije pokreta rukom (MTAR). Pored savremenih mjernih instrumenata i
objektivnih testova koji se primjenjuju za procjenu motorickih sposobnosti, autori
predlazu da se metoda samoprocjene motorickih sposobnosti implementira u
nastavni proces, kod realizacije nastavnih sadrZaja iz nastavnog predmeta Specijalno
fizicko obrazovanje 1, kako bi se unaprijedila svijest u vezi sa ulogom i znacajem
redovnog fizickog vjezbanja i njegovog uticaja na antropoloski status studenata i
nivo prakti¢nih znanja. Iz navedenog proizlazi da studente u toku svog Skolovanja i
strutnog osposobljavanja na Fakultetu bezbjednosnih nauka, treba u potpunosti
upoznati sa ulogom i znacajem motorickih sposobnosti kod obavljanja sluzbenih
poslova i zadataka, kao i metodama za razvoj istih. Studenti takode, kroz
samoprocjenu motorickih sposobnosti treba da razviju svijest i steknu odredena
znanja o unapredenju zdravstvenog statusa i motorickih sposobnosti, te da kroz
individualan rad, primjenom fizickog vjeZbanja unaprijede njihov status, Sto ¢e u

budu¢nosti imati efekta na smanjenje bolovanja i povec¢anje produktivnosti rada kod
obavljanja sluzbenih poslova i zadataka.

GENDER DIMORPHISM IN MOTOR ASSESSMENT AND SELF-
ASSESSMENT CAPABILITIES OF STUDENTS OF THE FACULTY OF
SECURITY SCIENCES

ORIGINAL SCIENTIFIC ARTICLE

Abstract: On a sample of 147 students (78 male and 69 female), in the first year of
the Faculty of Security Studies from Banja Luka, research was conducted with the
aim of determining the differences between the achieved grade and the self-
assessment of motor skills between male and female students, based on the results
obtained by applying adequate tests for assessment and self-assessment of students
motor status. Assessment of the motor abilities was performed through a battery of
six tests: the maximum number of push-ups performed in 10 seconds (MSKL) - used
to assess the dynamic strength of the arms and shoulder girdle, the standing long
jump (MSDM) - used to assess the explosive power of the lower extremities, agility
with with a club (MOKP) - used to assess the coordination of the whole body, the
maximum number of trunk lifts performed in 30 seconds (MPTR) - used to assess
the dynamic strength of the trunk, hand tapping (MTAR) - used to assess the
frequency of arm movements, forwardroll — back roll - running (MKNT) - used to
assess the motor ability of agility. For the self-assessment of motor skills, a
constructed questionnaire with six answers was used: excellent (5), above average
(4), average (3), below average (2), bad (1) and very bad (0). The respondents
showed a good self-assessment of motor skills, where a statistically significant
difference between male and female students was recorded only in the variable for
self-assessment of dynamic arm and shoulder girdle strength. Male students showed
better self-assessment in the variables for assessing dynamic arm and shoulder
girdle strength, dynamic trunk strength, body coordination and hand movement
frequency, while female students showed better self-assessment in variables for
assessing explosive leg strength and agility. The authors recommendation is that the
method of self-assessment of motor skills be implemented in the teaching process,
when teaching the subject Special Physical Education 1, in order to improve
awareness of the role and importance of the anthropological status of students and
to encourage them to exercise regularly.

Keywords: students, motor abilities, assessment, self-assessment

